
బ్రహ్మశ్రీ బాలకవి బడుగు నరసింహము






అరయంగ మీవంటి యవధానులీలోక

          మందు లేరంచు నే నందుమిగుల 

నిట్టికవితఁజెప్పు నట్టివారీలోక

          మందు లేరంచు నే నందుమిగుల 

నిన్నిబిరుదులను గొన్నవారీలోక

          మందు లేరంచు నే నందుమిగుల 

నిట్టులీజయఘంటఁ గట్టువారీలోక

          మందు లేరంచు నే నందుమిగుల 


మఱియు మీరలు కవితను మన్ననంబుఁ 

జేయుచున్నారఁటంచును జెప్పఁగలను 

మిమ్ముఁబోలెడు కవులు లోకమ్మునందుఁ 

బరులెవరు లేరటంచు నేఁబల్కఁగలను 


మిమ్ము నుతియింప నాకుఁ దరమ్ముగాదు 

కలహభోజనుతండ్రికిఁ గాదుతరము 

పాపరేనిమాట తలఁపనోప దట్టి 

తమకు స్వాగత మియ్యది దయనుకొనుఁడి


మోముఁజూడంగఁజంద్రుని గోముఁబోలుఁ 

గవితఁజూడంగఁబెద్దన్న కవితఁబోలు 

ధైర్యమదిచూడ దశరథ తనయుఁబోలు 

మాటయొకటియె యమృతంఫు తేటఁబోలు


మీదుసభ యనుమాత్రాన మిక్కుటముగ 

జనులు సంభ్రమ మొందుచుఁ జక్కఁగాను 

వీరలు చిరాయురున్నతి వెలయుచుందు 

రనుచునున్నార లీగ్రామ మందునిజము

